
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ΦΣ) ν' , মোছলেম জগতের ইতিহাস ।
প্রভৃতি যমুনার উপত্যকাস্থ স্থানসমূহে বসতি স্থাপন করে। তৎপরে পাণ্ডুবংশ পঞ্চালদিগের মধ্যে বিশেষ প্রাধান্তলাভ করে। কৌরবগণ খৃঃ পূঃ ১২০০ অব্দে পরাজিত হয় এবং পাণ্ডবগণ হস্তিনাপুরের সিংহাসনে আরোহণ করে। এই বংশ ত্রিশ পুরুষ পৰ্য্যন্ত হস্তিনাপুরে রাজত্ব করে। কোশল রাজ্য মগধ রাজ্যের কিছুকাল পরে গঠিত। ময়ু কোশল বংশের প্রথম রাজা বলিয়া বিবেচিত হন। র্তাহার পর এই বংশের ১১৬ জন নৃপতি খৃ: পূ: ৫৫০ অব্দ পর্য্যন্ত রাজ্য শাসন করেন। খৃঃ পূঃ ৮•• অব্দে প্রদ্যোৎবংশ মগধের সিংহাসনে আরোহণ করে । খৃঃ পূঃ ৬৬৫ অব্দে শিশুনাগ বংশ ইহাদের স্থান অধিকার করে। খৃঃ পূঃ ৬০৩ অব্দে এই বংশের রাজা বিম্বিসার সিংহাসনে আরোহণ করেন। তিনি হিন্দু ধৰ্ম্মানুসারে মগধ প্রদেশে বিচার কার্য্য নিৰ্ব্বাহ করিতেন খু: পূ: ৫৫০ অব্দে অজাতশত্রু তৎপদে অভিষিক্ত হন।
খৃঃ পূঃ চতুর্দশ শতাব্দীতে বেদ সংগৃহীত হয়। উহাতে দর্শন ও বিজ্ঞানের বিষয় বর্ণিত আছে। মনুসংহিতা বৃঃ পূঃ নবম শতাব্দীতে প্রণীত হইয়াছিল বলিয়া ঐতিহাসিকগণের বিশ্বাস। মহাভারতে ও রামায়ণে শ্ৰীকৃষ্ণ ও রামচন্দ্র সম্বন্ধে বিশেষ বর্ণনা আছে। রামচন্দ্র অযোধ্যার জনৈক চরিত্রবান রাজা । তিনি দাক্ষিণাত্যের অরণ্যে পিতৃ-আজ্ঞা পালন হেতু চতুর্দশ বর্ষকাল পত্নী সীতাদেবী ও অনুজ,লক্ষ্মণ সহ অবস্থিতি করিয়াছিলেন। সীতার উদ্ধারহেতু লঙ্কাধিপতি রাবণের বিরুদ্ধে যুদ্ধ ঘটে। কৃষ্ণ যমুনা তীরে মথুরার রাজপরিবারে জন্মগ্রহণ করেন, কিন্তু শক্ৰহস্ত হইতে পরিত্রাণ পাইবার জন্য তিনি জনৈক গোপের গৃহে আশ্রয় গ্রহণ করিয়াছিলেন এবং তাহার দ্বারা বাল্যকালে প্রতিপালিত হইয়াছিলেন। তিনি অন্তঃশক্রগণকে দমন করিয়া রাজ্য পুনরধিকার করেন, কিন্তু বহির্দেশীয় শক্র কর্তৃক নিৰ্য্যাতিত হইয়া গুজরাটের অন্তর্গত দ্বারকায় হেজরত করিতে বাধ্য হন।

		 এই পাতা শেষ সম্পাদিত হয়েছে ০৯:৪১টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

